
Shridhara Suprabhatam

ಶ್ರೀಧರಸುಪ್ರಭಾತಂ

ಶ್ರೀಧರಾಯ ನಮಃ .
ಪ್ರಾಚೀದಿಶೀ ಪ್ರಗಟತಾ ಶುಭರಮ್ಯಶೋಭಾ
ಭೃಂಗಃಸರಾಗವಿಹಗಾಃ ವಿಹರಂತ್ಯರಣ್ಯೇ .

ಪ್ರತಿಷ್ಠ ಭೋ ! ಗುರುವರಂ ತ್ವರಿತಂ ಪ್ರಸೀದ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 1..

ವೇಧಃ ಪುರಾರಿಹರಯಃ ಸಕಲಾ ದಿವೌಕಾಃ
ಧ್ಯಾಯಂತಿ ಶಾಂತಮುನಯಸ್ತು ಪ್ರಣಮ್ಯ ತುಭ್ಯಂ .

ಗಂಧರ್ವಕಿನ್ನರಗಣಾ ಮುದಿತಾ ವದಂತಿ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 2..

ವೀಣಾಸು ವೇಣುಕಲನಾದಿತಮಾಶ್ರಯೋಽಯಂ
ಗಾಯಂತಿ ಭಕ್ತಿರಸತಃ ಸುಜನಾಃ ಸುತಂತ್ರ್ಯಾ .

ಅರ್ಘ್ಯಾಣಿ ಬ್ರಾಹ್ಮಣಜನಾಃ ಕಿಲ ಚಾರ್ಪಯಂತಿ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 3..

ಗೋಷ್ಠೇಷು ಕಿಂಕಿಣಿರವೇಷು ಗವಾಃ ಸವತ್ಸಾಃ
ದುಗ್ಧಂ ಶ್ರವಂತಿ ಮೃದುಕೋಮಲಭಾವಯುಕ್ತಾಃ .
ಗಾಯಂತಿ ಸಾಂದ್ರಮಧುರಂ ಶುಕಕೋಕಿಲಾರ್ವೈ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 4..

ಶ್ರೌತಃ ಸ್ವನಾಃ ಹವನಮಂಡಪನಾದಿತಾಸ್ತೇ
ಆಲ್ಹಾದಯಂತಿ ಸುಜನಾನ್ ಗುರುಪಾದನಿಷ್ಠಾನ್ .

ಸೌರಭ್ಯಪೂರ್ಣಪವನಾಃ ವಿಚರಂತಿ ಭೂಮೌ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 5..

ಗಂಗಾಜಲತ್ರಿದಲಚಂದನಚಂದ್ರಗಂಧಾ
ಪುನ್ನಾಗಚಂಪಕಶಮೀತುಲಸೀಪ್ರವಾಲಾಃ .
ಭಕ್ತಾಹಿತಾಸ್ತವ ಪುರಃ ಸುಭಗೋಪಚಾರಾಃ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 6..

ಶ್ರೀಪಾದರೇಣುಶುಭಕುಂಕುಮರಾಗಯುಕ್ತಾನ್

ಏಲಾನುಶೀರಮೃಗನಾಭಿಮದಾಕ್ತ ಚೂರ್ಣಾನ್ .

ಶ್ರೀಯಕ್ಷಕರ್ದಮಯುತಾಂತು ಗೃಹಾಣ ಗಂಧಾನ್
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 7..

ಗುಂಜಾಸುಕಂಜಬಕುಲಾದಿ ಸುವರ್ಣಮಾಲಾನ್
ಗುಂಜಾರವಪ್ರಸವಪುಷ್ಪಯುತಾಂ ಚ ರಮ್ಯಾನ್ .

ಕುಂದಾರವಿಂದಮಕರಂದಮಿಲಿಂದಯುಕ್ತಾನ್
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 8..

ನೀಹಾರಬಿಂದುಯುತಮೌಕ್ತಿಕಕಾಂತಿಭಾಸಾನ್
ಸೇವಂತಿಕಾಕನಕಚಂಪಕಜಾತಿಯುಕ್ತಾನ್ .

ಭೋ ಸ್ವೀಕುರು ಪ್ರಣವತಃ ಶ್ರವಣಪ್ರವೀರ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 9..

ಕೃಷ್ಣಾಗುರುಪ್ರಚುರಗುಗ್ಗುಲಧೂಪಧೂಮಾನ್
ಕರ್ಪೂರಚಂದನಸುಗಂಧಿತಧೂಮ್ರವೀಚಿನ್ .

ದೀಪಾಂಶ್ಚ ಪಶ್ಯ ವಿವಿಧಾನ್ಮಣಿಹೈಮಪೀಠಾನ್
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 10..

ಭಕ್ತ್ಯಾ ಸಮರ್ಪಿತಮಹೋ ನವನೀತಮಗ್ರ್ಯಂ
ಕ್ಷೀರಂ ತಥಾ ಚ ಸಸಿತ ಧೃತಕಂದಯುಕ್ತಂ .

ನಾನಾಫಲಾನಿ ರುಚಿರಾಣಿ ಚ ಹ್ಯರ್ಪಿತಾನಿ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 11..

ರಂಭಾಫಲಾನಿ ಶುಚಿಗಂಧಸಮನ್ವಿತಾನಿ
ಆರಕ್ತಸಾಂಧ್ಯಮಧುವರ್ಣರಸಾನ್ವಿತಾನಿ .

ಆಮ್ರಾದಿ ಖರ್ಜುರಯುತಾನ್ಯಮೃತಪ್ರದಾನಿ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 12..

ವಾತಾಂಬುಹೇಮಕದಲೀಬದರೀಫಲಾನಿ
ಸೀತಾಫಲಾನಿ ರಘುನಾಥಫಲಾನ್ವಿತಾನಿ .

ಔದುಂಬರಾದಿ ಮಧುದಾಡಿಮಬಿಲ್ವಕಾನಿ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 13..

ಜಾಂಬೀರಜಂಬುಪನಸಾದಿ ಮಹಾಫಲಾನಿ
ದ್ರಾಕ್ಷಾಯುತಾನಿ ಮಧುಖಾಂಡವಪ್ರೇಯಕಾನಿ .

ಶ್ರೀನಾರಿಕೇಲಫಲವಾರಿ ಚ ಸೇವ್ಯತಾಂ ವೈ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 14..

ಮುಕ್ತಾಃ ಸರೋಜಸದನಾದ್ ಭ್ರಮರಾಃ ಪ್ರಭಾತೇ

ಚಿತ್ತಂ ತು ಬದ್ಧಮಭವಧ್ಯಪಿ ಚೇತ್ಸುತೃಪ್ತಂ .

ತ್ವತ್ಪಾದಪದ್ಮಮಧುಭುಗ್ ಮಮಮಾನಸೋಽಯಂ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 15..

ನಿದ್ರಾಂ ನಿಹಾಯ ಶುಚಿಮಂಗಲದರ್ಶನಂ ತೇ
ದತ್ತ್ವಾ ಚ ಸ್ವೀಕುರು ಗುರೋ ಕೃಪಯಾ ಹಿ ಸೇವಾಂ .

ಭಕ್ತಾಃ ನಮಂತಿ ಲಲಿತಸ್ಮಿತರಾಗಯುಕ್ತಾಃ
ಹೇ ಶ್ರೀಧರ ಶ್ರುತಿಶಿರಸ್ತವ ಸುಪ್ರಭಾತಂ .. 16..

ಇತಿ ಶ್ರೀ ಪೃಥ್ವೀರಾಜ ಭಾಲೇರಾವಃ ಅಥವಾ ಸುವ್ರತವಿರಚಿತಂ
ಶ್ರೀಧರಸುಪ್ರಭಾತಂ ಸಂಪೂರ್ಣಂ .

